
ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ 

PIN-D ᕌᔅ ᓄᕗᐊᑕ ᑲᖏᖅᖢᐊ ᐊᑯᓐᓂᖅᓱᖅᑑᓪᓗᓂ ᓈᓚᒡᕕᐅᓚᐅᖅᐳᖅ, ᓯᒡᔭᖅᐸᓯᒃᖢᓂ 
ᐅᐊᖕᓇᖓᓃᖦᖢᓂ ᔪᕼᐋᓐᓴᓐ ᐸᐃ (68°35’48.74” ᐅᐊᖕᓇᖅ, 111°07’3.47” ᐱᓇᖕᓇᖅ), 
ᐅᖓᓯᖕᓂᖃᐸᓗᒃᖢᓂ 185 ᑭᓚᒦᑕᓂᒃ ᖁᕐᓗᖅᑐᕐᒥᑦ ᐊᒻᒪ ᐅᖓᓯᖕᓂᖃᖅᖢᓂ 250 ᑭᓚᒦᑕᓂᒃ 
ᐃᖃᓗᒃᑑᑦᑎᐊᕐᒥᑦ.  PIN-D ᖑᓚᐅᖅᑐᖅ ᓴᓇᔭᐅᓚᐅᖅᓯᒪᕗᖅ 1959ᒥ ᐊᒻᒪ ᕿᒪᕕᒃᑕᐅᓪᓗᓂ 1963ᒥ.  
ᓴᓗᒻᒪᖅᓴᖅᑕᐅᓚᐅᖅᐳᖅ ᐊᕐᕌᒍᑦ 2011 ᐊᒻᒪ 2012 ᑕᐃᔅᓱᒪᓂᐅᑎᓪᓗᒍᓗ ᓴᓇᔭᐅᔪᖃᓚᐅᖅᖢᓂ 
ᓱᕈᕐᓇᖅᑐᖃᙱᑦᑐᒥᒃ ᐊᒃᑕᕐᕕᖕᒥᒃ, ᐃᒡᓗᕕᓃᓪᓗ ᓴᓂᕈᓘᔭᐃᓪᓗ ᐲᔭᖅᑕᐅᓪᓗᑎᒃ, ᐊᒻᒪ ᓱᕈᕐᓇᖅᑐᓖᑦ 
ᐃᔅᓴᒃᑕᐅᓯᒪᔪᕐᓗ ᑐᐊᐸᒃ ᓴᓗᒻᒪᖅᓴᖅᑕᐅᓪᓗᓂ. 

ᓱᕈᕐᓇᖅᑐᖃᙱᑦᑐᖅ ᐊᒃᑕᕐᕕᒃ ᓴᓇᔭᐅᓚᐅᖅᐳᖅ 2012ᒥ ᓱᕈᕐᓇᖅᑐᖃᙱᑦᑐᐃᓐᓇᕐᓗ 
ᐊᒃᑕᕐᕕᒃᓴᓕᐊᖑᓚᐅᖅᖢᓂ. ᓄᓇᐅᑉ ᐃᓚᒋᔭᖓᓄᑦ ᓴᓇᔭᐅᓚᐅᖅᐳᖅ ᑯᕕᖅᑕᔾᔭᒃᑯᓯᖅᑕᐅᓪᓗᓂ ᑎᓴᒪᓄᑦ 
ᐊᕙᑖᓄᑦ. 

ᓇᐅᑦᑎᖅᓱᐊᖃᕐᓂᕐᒧᑦ ᐸᕐᓇᐅᑎᒋᔭᖅ PIN-Dᒧᑦ ᐃᓚᖃᖅᐳᖅ ᓇᐅᑦᑎᖅᓱᐊᖃᕐᓂᕐᒥᒃ ᓱᕈᕐᓇᖅᑐᖃᙱᑦᑐᒥᒃ 
ᐊᒃᑕᕐᕕᖕᒥᒃ, ᑖᓐᓇ ᓴᓇᔭᐅᓯᒪᔪᓂᑦ ᐊᒥᐊᒃᑯᑐᐊᖑᖕᒪᑦ ᓴᓗᒻᒪᖅᓴᐃᓚᐅᖅᑎᓪᓗᒋᑦ. ᓇᐅᑦᑎᖅᓱᐃᓂᕆᔭᑦ 
ᖃᓄᐃᑉᐸᓪᓕᐊᓂᐅᔪᒧᑦ ᓄᓇᐅᑉ ᑕᐅᑦᑐᖓ, ᐃᒪᖅ ᐊᒻᒪ ᑐᐊᐸᒃ/ᒥᖃᐱᒃ.  ᐊᕐᕌᒍᓄᑦ 25ᓄᑦ 
ᓇᐅᑦᑎᖅᓱᐊᖃᕐᓂᖅ PIN-D ᕌᔅ ᓄᕗᐊᓂᒃ ᐱᒋᐊᓚᐅᖅᐳᖅ 2013ᒥ ᑲᔪᓰᓐᓇᕐᓂᐊᖅᖢᓂᓗ 2037ᒧᑦ. 
ᓇᐅᑦᑎᖅᓱᖅᑕᐅᓂᖃᓚᐅᖅᐳᖅ 2013ᒥ ᐊᒻᒪ 2015ᒥ. ᓇᐅᑦᑎᖅᓱᖅᑕᐅᒃᑲᓐᓂᕐᓂᐊᕆᓪᓗᓂ 2017ᒥ, 
2019ᒥ, 2022ᒥ, 2027ᒥ, 2032ᒥ, ᐊᒻᒪ 2037ᒥ.  ᕿᒥᕐᕈᓯᓂᕆᔭᖅ ᐊᑯᓂᐅᔪᒃᑯᑦ ᓇᐅᑦᑎᖅᓱᐊᖃᕐᓂᖅ 
ᐊᑐᖅᑎᑕᐅᖃᑦᑕᕐᓂᐊᖅᐳᖅ ᐊᕐᕌᒍᒋᔭᒥ 5ᒥ 25ᐃᓱᒪᒃᓴᖅᓯᐅᕈᑕᐅᕝᕕᐅᓂᐊᖅᖢᓂ 
ᓇᐅᑦᑎᖅᓱᐊᖃᒃᑲᓐᓂᑯᑖᒋᐊᖃᕐᓂᐊᕐᒪᖔᑕ. 

 
ᐃᓄᓕᕆᔨᑐᖃᒃᑯᑦ ᑲᓇᑕᒥ ᓱᕈᖅᓯᒪᓂᓕᕆᔨᖏᑦ ᑐᒃᓯᕋᐅᓯᐅᖅᐳᑦ ᐃᒪᕐᒥᒃ ᐊᑐᖅᓯᔪᓐᓇᐅᑎ 1BR-
ROS1116 ᑲᔪᓯᑎᑕᐅᒃᑲᓐᓂᖁᓪᓗᒍ ᐊᕐᕌᒍᓄᑦ f 21ᓄᑦ ᐊᕐᕌᒍᓄᑦ 25ᓄᑦ ᓇᐅᑦᑎᖅᓱᐊᖃᕐᓂᐊᕐᓂᕆᔭᑎᒃ  
ᐊᒃᑕᕐᕕᒃ ᑕᐃᒪᐃᓕᖓᐃᓐᓇᕋᓗᐊᕐᒪᖔᑦ ᐋᖅᑭᒃᑕᐅᓯᒪᓂᕆᔭᖓᑐᑦ ᐊᒻᒪ ᐊᕙᑎᒋᔭᕐᒥᒃ ᐊᒃᑐᐃᓂᕆᔭᑦ 
ᐱᕐᔪᐊᖑᓕᖅᓯᒪᑎᑕᐅᙱᒃᑲᓗᐊᕐᒪᖔᑕ.  


